
1. Përmbledhje e shkurtër
STRATEGJINË KOMBËTARE TË REPUBLIKËS SË KOSOVËS PËR PARANDALIMIN DHE LUFTIMIN E EKONOMISË JO-FORMALE, PASTRIMIN E PARAVE, FINANCIMIN E TERRORIZMIT DHE KRIMEVE FINANCIARE 2019-2023  
Ekonomia joformale në shkallë të gjerë dëmton Interesat fiskale të Qeverisë duke shkaktuar zvogëlimin e të hyrave. Prandaj, kjo dobëson infrastrukturën shtetërore si dhe aftësinë e shoqërisë për të ofruar shërbime publike. Ndikimet e ekonomisë joformale nuk kufizohen në sektorin publik, por ato afektojnë edhe aktivitetet e biznesit. Ekonomia joformale shtrembëron konkurrencën e ndershme dhe ul konkurrencën midis kompanive. Një ekonomi e gjerë joformale rrit edhe krimin në shoqëri.
Strategjia e luftës kundër ekonomisë joformale, parandalimit të pastrimit të parave dhe financimit të terrorizmit, është një dokument i hartuar nga Qeveria e Kosovës në bashkëpunim të plotë me partnerët e saj  publikë dhe jopublikë. Ky dokument mbulon tërësinë e masave që Qeveria synon për të parandaluar të gjitha format e ekonomisë joformale në sektorë të ndryshëm të aktivitetit ekonomik në Kosovë si dhe planin e veprimeve për t’i zbatuar ato në periudhën kohore 2019-2023.
2.Përshkrimi i shkurtër i çështjes 
Objektivat strategjikë që synohen të arrihen nëpërmjet kësaj strategjie janë përmirësimi i punësimit, i mirëqeverisjes në ekonomi dhe shtetit të së drejtës në Kosovë, si dhe rritja e burimeve financiare për shërbimet publike si rezultat i të ardhurave shtesë tatimore dhe nga konfiskimi i pasurisë së paligjshme. 
Këto dy objektiva janë shprehje e përmirësimit sasior dhe cilësor, të cilat Qeveria mendon si themeltare për t’u përballur me sfidat dhe problemet e ekonomisë joformale. Po ashtu ato janë edhe një jetësim i angazhimeve të Qeverisë së Kosovës në dialogun me BE gjatë vitit 2018, përputhshmëri me dokumentin themeltar të politikave zhvillimore të Kosovës (SKZH) dhe dokumente të tjera strategjike të Kosovës.
Strategjia parashikon dhe kuadrin institucional të rishikimit, zbatimit dhe monitorimit me një radhë përgjegjësish të përcaktuara për disa nga Institucionet dhe mekanizmat institucionalë. Ministria e Financës ka përgjegjësinë kryesore për hartimin dhe rishikimin e kësaj Strategjie si kryesuese e Grupit Ndërqeveritar.
3.Qëllimi i konsultimit

___________________________________

Qëllim kryesor i konsultimit për Strategjinë  në fjalë është që Qeveria e Kosovës, përkatësisht Ministria e Financave si kryesuese e Grupit Ndërqeveritar, të  ofrojë  për grupet e  caktuara të interesit mënyrën transparente për opinionet dhe vlerësimet e tyre.

Për këto dhe për arsye të tjera, Qeveria e Kosovës ka konsideruar që forma më e mirë e procesit të politik bërjes, është konsultimi online me grupet e interesit, të cilat në një mënyrë apo tjetër, ndikojnë drejtpërdrejtë në përmirësimin e cilësisë së dokumenteve strategjike.

Të gjitha komentet, rekomandimet, alternativat tuaja të propozuara në dokumentin e bashkangjitur,  do t’i analizojmë dhe në afatin sa më të shkurtër, do t’i publikojmë dhe  inkorporojmë në Strategjinë në fjalë. 

4.Ku dhe si duhet t’i dërgoni kontributet tuaja me shkrim

______________________________________________

Afati përfundimtar i dorëzimit të kontributit me shkrim në kuadër të procesit të konsultimit për Strategjinë Kombëtare të Republikës së Kosovës për parandalimin dhe luftimin e ekonomisë joformale, pastrimin e parave, financimin e terrorizmit dhe krimeve financiare 2019-2023, është data: 25 Mars 2019. 
Të gjitha kontributet me shkrim duhet të dorëzohen përmes platformës elektronike www.konsultimet.rks-gov.net dhe në formë elektronike në e-mail adresën: agron.hamiti@atk-ks.org
Bashkangjitur në këtë dokument: Strategjia Kombëtare e Republikës së Kosovës për parandalimin dhe luftimin e ekonomisë joformale, pastrimin e parave, financimin e terrorizmit dhe krimeve financiare 2019-2023. 
5.Komentet nga organizatat

Ju lutem, që komentet tuaja të ofrohen sipas udhëzimeve të shënuara më poshtë:

Emri i organizatës që jep komente:

Fushat kryesore të veprimit të organizatës:

Informatat e kontaktit të organizatës (adresa, e-mail, telefoni):

Data e dërgimit të komenteve: 

Forma e kontributit është e hapur, preferohet që kontributet tuaja t’i përfshini në kuadër kapitujve specifik sipas ekspertizës së organizatës suaj.

